	Fusha: Shkencat e natyrës
	Lënda: Biologji
	Shkalla: 3
	Klasa:VI

	Tema mësimore: Çfarë pune bëjnë organet tona kryesore?
	Situata e të nxënit: Në laboratorin e Biologjisë. 
Në laboratorin e biologjisë do të eksplorojmë për organet tona kryesore, si të kujdesemi për shendetin tonë dhe çfarë ndodh nëse nuk kujdesemi siç duhet.

	Rezultatet e të nxënit të kompetencave të fushës sipas temës mësimore:

· Praktikon provën e drejtë kur kryen vëzhgime për funksionin e një organi (p.sh. duke përdorur tullumbace për të matur kapacitetin e mushkërive).
	Fjalë kyçe:  

· qarkullim;
· simptomë.

	Burime: Teksti  Biologjia 6.
Dy tullumbace të fryra dhe të lidhura në grykë.
	Lidhja me fushat kurrikulare:
Shëndeti dhe sporti, TIK.

	Metodologjia dhe veprimtaritë e nxënësve

	Organizimi i orës së mësimit

	Fazat e strukturës
	Metoda/Teknika mësimore
	Veprimtaritë 

e nxënësve
	Organizimi 

i nxënësve
	Koha

	Hapi 1
	Imagjinatë e drejtuar
	Nxitja e diskutimit
	E gjithë klasa
	10’

	Hapi 2
	Mësim zbulues
	Të nxënët në bashkëpunim
	Punë në grupe
	20’

	Hapi 3
	Shkrim i shpejtë
	Nxitja për të përsosur të shkruarin
	Punë e pavarur
	15’

	Faza 1. Teknika  e Pyetjeve. U tregoj nxënësve të shohin figurën me vrapuesit në start për një garë. 
Pyes: Çfarë nuk është drejtë? U tregoj sa e rëndësishme është që të gjithë vrapuesit të fillojnë në të njëjtën kohë, në të njëjtën largësi, në mënyrë që gara të jetë e drejtë (e besueshme). 

Paraqes fjalën “kontroll”, duke treguar se ne bëjmë të njëjtën gjë për çdonjërën/in. Në një provë të drejtë shkencëtari kontrollon kushtet (ndryshoret), për t’i bërë ato të njëjta në çdo provë. Theksoj se në një garë, ndryshori i vetëm që bën diferencen ndërmjet atletëve është aftësia për të vrapuar më shpejt.

Nxis diskutimin me nxënësit për të kryer një vëzhgim të rregullt shkencor. 
Formuloj pyetjen: Si mund ta zbulojmë se kush i ka mushkëritë më të mëdha duke përdorur tullumbace? Si mund të bësh që çdo gjë (ndryshor) të jetë e njëjtë për të gjithë në këtë provë? U kërkoj nxënësve të diskutojnë rreth pyetjeve. Përforcoj rëndësinë që ka përdorimi i të njëjtës lloj tullumbaceje dhe numri i njëjtë i frymëmarrjeve. Në këtë vëzhgim të gjithë do të fryjnë tullumbacen një herë, duke u fokusuar në ndryshimin e vetëm, se kush nxjerr me shumë frymë përmes vetëm një frymënxerrjeje. 
Pyes nxënësit: Si mund të veprosh që ta bësh të drejtë këtë provë? 

Ne duam të shohim ndryshimin midis nxënësve. Si mund të arrihet kjo?

Mendo për mënyrën më të lehtë për të matur gjatësinë e tullumbaces.
Faza 2. Veprimtaria 2: Kryej vëzhgimin tënd. U kërkoj nxënësve të praktikojnë provën e drejtë duke përdorur tullumbace për të matur kapacitetin e mushkërive. Nxënësit do të matin, të regjistrojnë (shënojnë) dhe shpjegojnë të dhënat që fitojnë. Bashkoj të gjitha rezultatet e klasës në një tabelë. U kërkoj nxënësve: 
1. Të krahasojnë rezultatet e djemve me ato të vajzave; 
2. Të bëjnë dy tabela në fletoren e shënimeve: një për djem dhe një për vajza; 
3. Të shkruajnë një përfundim. Rezultatet shënohen të përmbledhura në tabelën e tekstit.

Faza 3.  Punë e pavarur: Plotësim i ushtrimeve 1, 2 dhe 3 në tekstin e nxënësit.

	Vlerësimi sipas niveleve të arritjes për temën mësimore: 

Bën provë të drejtë kur kryen vëzhgime për funksionin e një organi (p.sh. duke përdorur tullumbace për të matur kapacitetin e mushkërive).
N2: Përkufizon termin “provë e drejtë”;

N3: Shpjegon ndryshimin midis “provë e drejtë” dhe “provë jo e drejtë”;

N4: Praktikon provën e drejtë kur kryen vëzhgime për funksionin e një organi (p.sh. duke përdorur tullumbace për të matur dhe krahasuar kapacitetin e mushkërive).

	Detyrë  shtëpie: "Modelo funksionin e veshkës" fletore pune fq. 38.


